
Frumvarp til laga
um

breyting á lögum nr. 66, 10. nóvember 1905 um heimild til að stofna 
hlutafjelagsbanka á íslandi.

(Lagt fyrir alþingi 1914).

1. gr.
íslandsbanka skal heimilt, eftir þvi sem viðskiptaþörlin krefur, að gefa 

út seðla, er nemi alt að 5 miljónum króna, og greiðist handhafa með gullmynt, 
þegar krafist er, gegn þvi að bankinn

1) hafl i vörslum sínum málmforða, er ekki nemi minna verði en 8/s af seðla- 
upphæð þeirri, sem úti er í hvert skifti;

2) hafi vissa og auðselda eign til tryggingar þeim hluta seðlafúlgunnar, sem 
ekki er trygður með málmforðanum, svo og öðrum kröfum, er á bank- 
anum hvila, er nemi jafnmiklu verði.

2. gr. -
4. gr. laga nr. 66, 10. nóv. 1905 er úr logum numin.

3. gr.
Lög þessi öðlast þegar gildi.



Athugasemdir við lagafrumvarp þetta.

Framkvæmdarstjórn íslandsbanka hefir ritað stjórnarráðinu eftirfar- 
andi brjef.

Reykjavik, h. 4. april 1914.

Með hverju ári kemur það betur og betur í ijós að seðlaútgáfurjettur 
bankans, 2^3 milj. krónur, er að verða ófullnægjandi. Það sýndi sig t. d. síð- 
astl. haust, að bankinn átti fullerfitt með að fullnægja hinni nauðsynlegustu 
viðskiftaþörf með seðlafúlgu sinni. — Fyrir því hefur stjórn bankans komið 
til hugar, hvort ekki myndi tiltök að fá með lögum breytingu á takmörkun- 
um fyrir seðlaútgáfurjettinum, þannig, að útgáfurjetturinn væri aukinn annað- 
hvort eftir þvi, sem viðskiftaþörfin krefur likt og ákveðið er um seðlaútgáfu- 
rjett Þjóðbankans danska, eða þá að hann væri bundinn við einhverja ákveðna 
upphæð, er eigi mætti lægri vera en 5 milj. krónur. Fyrir þessari aukningu, 
er vjer teljum alveg nauðsynlega, ættu að gilda allar sömu reglur að þvi er 
málmforðatryggingu snertir o. fl. og þær, er settar eru með lögum 10. nóvbr. 
1905 (sbr. lög 7. júní 1902) —.

Viljum vjer hjermeð leyfa oss að beina þeirri ósk til yðar, hæstvirti 
ráðherra, að þjer vilduð greiða fyrir málefni þessu á þann hátt, er þjer álitið 
best henta.

Vjer leyfum oss jafnframt að láta fylgja eftirrit ai erindi frá þeim P. 
0. A. Andersen og C. C. Clausen, sem nú eru í fulltrúaráði bankans.

Allravirðingarfyllst 

íslands banki.

Sighvatur Bjarhason. T, Tofte. Kristján Jónsson.

Til ráðherra íslands.

Stjórnarráðið er bankastjórninni samdóma um, að viðskiftaþörf lands- 
ins sje vaxin frá þeim stakki, sem seðlaútgáfurjettinum var skorinn árið 1901, 
þegar lögin um stofnun hlutafjelagsbanka voru samin, og að það sje nauð- 
synlegt, til þess að geta fullnægt þörfunum, að auka seðlaútgáfuna; jafnvel þótt 
ekki sje sjáanleg nein sjerstök þörf á þvi, að takmarka rjettinn við vissa upp- 
hæð, ef þess er að eins gætt, að fylgt sje tryggingarákvæðunum viðvikjandi 
seðlaútgáfunni, þá eru hinsvegar litlar líkur til, að þörf verði fyrir meira en 
5 miljónir fyrstu árin, og þá auðgefið að hækka upphæðina með nýrri laga- 
breyting, er til þarf að taka. Stjórnarráðið hefir þvi valið að tilnefna þá upp- 
hæð i þessu frumvarpi, til þess að vikja ekki frá þeirri reglu gíldandi laga um 
þetta efni, að hafa upphæðina takmarkaða.

Erindi það frá tveim meðlimum fulltrúaráðsins, sem um getur i brjefi 
bankastjórnarinnar, mun afhent væntanlegri þingnefnd i málinu.


